
				ఈ పుట అచ్చుదిద్దబడ్డది



	సీ.	
దక్షారిఁ ద్రిశిఖసాధనలీల హరియించి

             యచలాధరారాతి యశని దెగడి

యగ్నిచేశక్తి దృణాకృతి నిరసించి

             యర్కనందన దండహతి హరించి

దై తేయనాయకహేతి తీ రడఁగించి

             నారథీశితత్రాడ నాదరించి

తగ సదాగతి శీఘ్రతరగతిఁ గారించి

             ధననాథఘనగదాధారఁ జెరచి

నట్టి నాయంతరాక్షసాధ్యక్షహేళి

నిట్టి నరకీటనేత దా నేసినట్టి

చిన్నగీసినకట్టె లచ్ఛిన్నసరణి

గాడి హృత్స్థలి యెంతెంతఁ గందసాగె.

	క.	
ఐనట్టి తెరంగెల్లన్

గానీ నాతండ్రి నఖిలకర్త న్గిరిజా

జాని నియతి నర్చించెద

నానాఁటం గాంక్షలెల్ల నడఁచఁగ నింతీ.

	వ.	
అది గాక.

	క.	
నాకలగానక్రియ దా

నాకర్ణన జేసి యాది హర్షస్థితిచే

నాకాయజారి యనె నెద

నాకలితకటాక్షసరణి యది యెట్లన్నన్.

	చ.	
కలన జయించరాని యరిఁగాంచిన నన్నధికారిఁజేసి ని

శ్చలతరదీక్ష నిష్టికడసాగ రచించినయట్టియగ్నియం

దలర శరాసనాస్త్రహయహాటకకంకటశక్తిశాలితే

రలర జయించఁగాఁగల దజాండఘటస్థలి తేజరిల్లఁగన్.

	క.	
ఆతే రెక్కి యరాతి ధ

రాతల కీర్తన లడంచరాదే యన స్నే

